
Abstrak: Satu kajian kepelbagaian kelawar telah dijalankan di hutan dipterokarp Hulu 
Terengganu dan hutan Beach Ridges Interspersed with Swales (BRIS) tanah lembap Setiu 
di Terengganu untuk mengkaji kepelbagaian spesies, komposisi dan stratifikasi kelawar dari 
bawah hingga ke kanopi hutan. Jaring kelawar telah di pasang di bawah kanopi, sub-kanopi 
dan kanopi, manakala perangkap harp telah diletak pada lapisan bawah kanopi. Kami 
merekodkan 170 individu daripada enam keluarga dan 21 spesies dari hutan dipterokarp 
Hulu Terengganu dan lima spesies dari hutan BRIS tanah lembap Setiu sepanjang tempoh 
pensampelan. Megaerops ecaudatus dan Cynopterus brachyotis adalah spesies yang 
paling dominan dalam hutan dipterocarp Hulu Terengganu dan hutan BRIS tanah lembap 
Setiu. Kajian kami juga telah mencatatkan dua spesies yang mempunyai rekod penyebaran 
baru di pantai timur Malaysia, iaitu Rhinolophus chiewkweeae dan Chaerephon johorensis 
daripada hutan dipterokarp Hulu Terengganu. Faktor-faktor yang berpotensi mempengaruhi 
keputusan adalah dari segi litupan kanopi, kepelbagaian struktur kanopi, ketersediaan 
makanan dan ciri-ciri ruang. Kajian ini dapat meningkatkan pengetahuan mengenai 
kepelbagaian spesies dan komposisi kelawar di hutan dipterokarp Hulu Terengganu 
dan hutan BRIS tanah lembap Setiu. Dengan itu, kajian lanjut diperlukan dalam usaha 
pemuliharaan kelawar di kedua-dua kawasan tersebut.

